
01. Tawhiyd kwa watoto 

Himdi zote ni za Allaah, Mola wa walimwengu. Swalah na salaam zimwendee 

kiongozi wa Mitume, kizazi chake na Maswahabah zake wote. 

Amma ba´d: 

Hiki ni kijitabu chenye manufaa ambacho ni wajibu kwa mtu kumfunza nacho 

mtoto kabla ya kujifunza Qur-aan. Lengo ni ili wawe waislamu wakamilifu 

kutokamana na maumbile ya Kiislamu na wamuabudu Allaah peke yake 

kutokamana na imani. Nimepangilia kitabu hiki kwa njia ya maswali na 

majibu: 

Swali 1: Ni nani Mola wako? 

Jibu: Mola wangu ni Allaah. 

Swali 2: Ni nini maana ya "Mola"? 

Jibu: Maana yake ni "Mmiliki na muabudiwa". Maana ya Allaah ni "Yule 

mwenye kuabudiwa na viumbe wote". 

Swali 3: Umemjuaje Mola wako? 

Jibu: Nimemtambua kwa alama na viumbe Vyake. Miongoni mwa alama 

Zake ni usiku na mchana, jua na mwezi. Miongoni mwa viumbe Vyake ni 

mbingu, ardhi na vilivyomo ndani yake. Dalili ya hilo ni maneno Yake 

(Ta´ala): 

تـَوَىٰ عَلَى الأعَرأشِ يُـغأشِ  ُُ اسأ َرأضَ ِِ سِتةِ أيَامٍ  جُومَ إِن رَبكُمُ اللـهُ الذِي خَلَقَ السمَاوَاتِ وَاأْ سَ وَالأقَمَرَ وَال ـهَارَ يَطألُبُهُ حَثِيثاً وَالشمأ ي الليألَ ال
رِِ  لَأقُ وَاأَْ  ۗ   مُسَخراَتٍ بأَِمأ أْ رُ أَََ لَهُ ا  تَـبَارَكَ اللـهُ رَب الأعَالَمِيَ  ۗ   مأ

"Hakika Mola wenu ni Allaah Ambaye Ameumba mbingu na ardhi katika 
siku sita kisha Akalingana juu ya ´Arshi. Anafunika usiku kwa mchana - 
unaufuatia upesi upesi na [Ameumba] jua na mwezi na nyota [vyote] 
vimetiishwa kwa amri Yake. Tanabahi! Ni Vyake Pekee uumbaji na amri. 
Amebarikika Allaah, Mola wa walimwengu."1 

Swali 4: Ni kwa nini amekuumba? 

Jibu: Kwa ajili ya kumuabudu Yeye peke yake na kutomshirikisha na yeyote 

na kumtii kwa kutekeleza yale Aliyoamrisha na kujiepusha na yale 

Aliyokataza. Allaah (Ta´ala) amesema: 

نسَ إَِ ليِـَعأبُدُونِ  ن وَاأِْ أِْ تُ ا  وَمَا خَلَقأ

"Na Sikuumba majini na wanadamu isipokuwa waniabudu."2  

ركُِوا بِهِ شَيأئًا  وَاعأبُدُوا اللـهَ وَََ تُشأ

"Na mwabuduni Allaah na wala msimshirikishe na chochote."  

Shirki ndio dhambi kubwa ambayo Allaah kaasiwa nayo. Allaah (Ta´ala) 
amesema: 

ارُ إِ  ُ ال ةَ وَمَأأوَا أَْ ركِأ باِللـهِ فَـقَدأ حَرمَ اللـهُ عَلَيأهِ ا  نهُ مَن يُشأ

"Hakika mwenye kumshirikisha Allaah bila shaka Allaah Atamharamishia 
Pepo na makazi yake yatakuwa ni Motoni."3 

Shirki ni kumfanyia Allaah mwenza kwa njia ya kwamba akawa anaombwa, 
kutarajiwa, kutegemewa au akawa anatamaniwa badala ya Allaah. 

                                                           
1
 07:54 

2 51:56 

3 05:72 

02. ´Ibaadah kwa watoto 

´Ibaadah ni kila neno na kitendo, cha dhahiri na kilichojificha, ambacho Allaah 

anakipenda na kukiridhia. Mfano wa ´ibaadah ni kama du´aa. Allaah (Ta´ala) 

amesema: 

عُوا مَعَ اللـهِ أَحَدًا ََ تَدأ  وَأَن الأمَسَاجِدَ للِـهِ فَ

"Mahala pa kuswalia kote ni kwa ajili ya Allaah; basi msiombe yeyote 
pamoja na Allaah."4 

Dalili ya kwamba kumuomba asiyekuwa Allaah ni kufuru ni maneno Yake 

(Ta´ala): 

دَ رَبّهِ وَمَن يَدأعُ مَعَ ال لِحُ الأكَافِرُونَ  ۗ   لـهِ إلِٰـَهًا آخَرَ ََ بُـرأهَانَ لَهُ بهِِ فَإَِاَ حِسَابهُُ عِ  إِنهُ ََ يُـفأ

"Na yeyote yule anayeomba pamoja na Allaah mungu mwengine hana 
ushahidi wa wazi wa hilo, basi hakika hesabu yake iko kwa Mola wake. 
Hakika hawafaulu makafiri."5 

Hili ni kwa sababu du´aa ni moja katika aina kubwa za ´ibaadah. Allaah 
(Ta´ala) amesema: 

تَجِبأ لَكُمأ  مَ دَاخِريِنَ  ۗ   وَقاَلَ رَبكُمُ ادأعُوِِ أَسأ خُلُونَ جَهَ وُنَ عَنأ عِبَادَِِ سَيَدأ ِِ تَكأ  إِن الذِينَ يَسأ

"Na Mola wenu Amesema: “Niombeni, Nitakuitikieni. Hakika wale 
wanaotakabari na ‘ibaadah Yangu basi wataingika [Moto wa] Jahanam 
wadhalilike."6 

Katika vitabu vya Sunan imepokelewa kupitia kwa Anas ya kwamba Mtume 

(Swalla Allaahu ´alayhi wa sallam) amesema: 

"Du´aa ndio kiini cha ´ibaadah."7 

                                                           

4 72:18 

5 23:117 

6 40:60 

03. Faradhi ya kwanza kwa watoto 

Kitu cha kwanza Allaah kukifaradhisha kwa waja ni kukufuru Twaaghuut na 

kumuamini Allaah. Allaah (Ta´ala) amesema: 

تَِبُوا الطاغُوتَ   وَلَقَدأ بَـعَثـأَا ِِ كُلّ أمُةٍ رسُوًَ أَنِ اعأبُدُوا اللـهَ وَاجأ

"Na kwa yakini Tulituma katika kila ummah Mtume [awaamrishe watu 
wake] kwamba: “Mwabuduni Allaah na jiepusheni na twaaghuut."8 

Twaaghuut ni: 

1- Kila chenye kuabudiwa badala ya Allaah. 

2- Shaytwaan. 

3- Kuhani. 

4- Mnajimu.  

5- Anayehukumu kinyume na aliyoteremsha Allaah. 

6- Kila mwenye kufuatwa na kutiiwa katika kitu kisichokuwa haki. ´Allaamah 

Ibn-ul-Qayyim (Rahimahu Allaah) amesema: 

"Twaaghuut ni kila chenye kuabudiwa, kufuatwa na kutiiwa ambacho mja 

amepindukia kwacho mipaka."9 

 

                                                                                                                                                                                     

7 at-Tirmidhiy (3371). Dhaifu kwa mujibu wa al-Albaaniy katika ”Dhwa´iyf-ul-Jaami´” (3003). 

8 16:36 

9 I´laam-ul-Muwaqqi´iyn (1/5). 

04. Uislamu kwa watoto 

Swali 5: Ni ipi dini yako? 

Jibu: Dini yangu ni Uislamu. Uislamu maana yake ni kujisalimisha kwa 

Allaah kwa kumpwekesha, kunyenyekea Kwake kwa kumtii, kuwapenda 

waislamu na kuwachukia washirikina. Allaah (Ta´ala) amesema: 

مُ  ََ دَ اللـهِ اأِْسأ  إِن الدّينَ عِ

"Hakika Dini mbele ya Allaah ni Uislamu."10 

Allaah (Ta´ala) amesema: 

خِرَةِ  بَلَ مِأهُ وَهُوَ ِِ اأْ مِ دِيًا فَـلَن يُـقأ ََ رَ اأِْسأ اَسِريِنَ وَمَن يَـبأتَغِ غَيـأ أْ  مِنَ ا

"Na yeyote anayetaka dini isiyokuwa ya Kiislamu basi haitokubaliwa 
kwake, naye Aakhirah atakuwa miongoni mwa waliokhasirika."11 

Imesihi kutoka kwa Mtume (Swalla Allaahu ´alayhi wa sallam) ya kwamba 
amesema: 

"Uislamu ni kushuhudia ya kwamba hapana mungu wa haki isipokuwa 

Allaah na kwamba Muhammad ni Mtume wa Allaah, kusimamisha swalah, 

kutoa zakaah, kufunga ramadhaan na kuhiji ikiwa mtu ana uwezo wa 

kufanya hivo."12 

 

 

                                                           

10 03:19 

11 03:85 

12 al-Bukhaariy (4777) na Muslim (102). 



Ta´liym-us-Swibyaan at-Tawhiyd                                                                                          

Shaykh-ul-slaam Muhammad bin ´Abdil-Wahhaab 

 

 

8 

www.wanachuoni.com 

 

05. Nguzo tano za Uislamu kwa watoto 

Maana ya "Laa ilaaha illa Allaah" ni kwamba hakuna mwenye kuabudiwa 

kwa haki isipokuwa Allaah. Allaah (Ta´ala) amesema: 

ا تَـعأبُدُونَ إَِ الذِي فَطَرَِِ فإَِنهُ سَيـَهأ  بَيِهِ وَقَـوأمِهِ إِنِِ بَـرَاءٌ ّّ  دِينِ وَجَعَلَهَا كَلِمَةً باَقِيَةً ِِ عَقِبِهِ لَعَلهُمأ يَـرأجِعُونَ وَإِذأ قاَلَ إِبأـراَهِيمُ ِْ

"Na Ibraahiym alipomwambia baba yake na watu wake: “Hakika mimi 
najitenga mbali na yale mnayoyaabudu. Isipokuwa Yule Aliyeniumba, basi 
hakika Yeye Ataniongoa!" Na akalifanya neno [hili ni] lenye kubakia katika 
kizazi chake ili wapate kurejea."13 

Dalili ya kwamba ni wajibu kwa mtu kuswali na kutoa zakaah ni maneno ya 
Allaah (Ta´ala): 

تُوا الزكَاةَ  ةَ وَيُـؤأ ـَفَاءَ وَيقُِيمُوا الصََ ُُألِصِيَ لَهُ الدّينَ حُ لِكَ دِينُ الأقَيّمَةِ  ۗ   وَمَا أمُِرُوا إَِ ليِـَعأبُدُوا اللـهَ   وَذَٰ

"Na hawakuamrishwa chochote kile isipokuwa wamwabudu Allaah hali ya 
kumtakasia Yeye Dini kwa imani ilio safi, na wasimamishe Swalaah na 
watoe Zakaah. Na hiyo ndiyo Dini iliyosimama imara."14 

Kitu cha kwanza Allaah ameanza kusema katika Aayah hii ni kumuabudu 

Yeye peke yake na kujitenga mbali na shirki. Kitu kikubwa ambacho Allaah 

ameamrisha ni kumuabudu Yeye peke yake na kitu kiovu ambacho Allaah 

amekataza ni shirki. Allaah ameamrisha kusimamisha swalah na kutoa 

zakaah. Hicho ndio kitu kikubwa katika dini. Shari´ah nyenginezo zote ni 

zenye kuyafuata.  

Dalili ya kwamba ni wajibu kwa mtu kufunga ni maneno ya Allaah (Ta´ala): 

كُم مريِضًا أوَأ عَلَىٰ  ۗ    أيَامًا معأدُودَاتٍ ياَ أيَـهَا الذِينَ آمَُوا كُتِبَ عَلَيأكُمُ الصّيَامُ كَمَا كُتِبَ عَلَى الذِينَ مِن قَـبألِكُمأ لَعَلكُمأ تَـتـقُونَ  فَمَن كَانَ مِ
كِيٍ وَ  ۗ   سَفَرٍ فَعِدةٌ مّنأ أيَامٍ أُخَرَ  يةٌَ طَعَامُ مِسأ رٌ لهُ  ۗ   عَلَى الذِينَ يُطِيقُونهَُ فِدأ راً فَـهُوَ خَيـأ رٌ لكُمأ  ۗ   فَمَن تَطَوعَ خَيـأ تُمأ  ۗ   وَأَن تَصُومُوا خَيـأ إِن كُ

دَُىٰ  أْ اسِ وَبَـيـَّاتٍ مّنَ ا رُ رَمَضَانَ الذِي أنُزلَِ فِيهِ الأقُرأآنُ هُدًى للّ هُ  ۗ   وَالأفُرأقاَنِ  تَـعألَمُونَ شَهأ رَ فَـلأيَصُمأ كُمُ الشهأ  فَمَن شَهِدَ مِ

                                                           

13 43:26-28 

14 98:05 

"Enyi mlioamini! Mmeandikiwa kufunga kama ilivyoandikwa kwa walio 
kabla yenu mpate kuwa na taqwa. [Kufunga kwenyewe ni] siku za 
kuhesabika. Basi atakayekuwa mgonjwa miongoni mwenu, au yuko 
safarini [akafunga baadhi ya siku], basi [akamilishe] idadi katika siku 
nyinginezo. Na ni juu ya wale wanaoiweza [kufunga] lakini kwa tabu watoe 
fidia; kulisha masikini.  Na atakayejitolea kwa jema lolote lile basi ni bora 
kwake. Na mkifunga ni bora kwenu mkiwa mnajua! Mwezi wa Ramadhaan 
ambao imeteremshwa humo Qur-aan ili iwe mwongozo kwa watu na hoja 
bayana za mwongozo na pambanuo. Basi atakayeshuhudia miongoni 
mwenu mwezi mpya na afunge."15 

Dalili ya kwamba ni wajibu kwa mtu kuhiji ni maneno ya Allaah (Ta´ala): 

 ًَ تَطاَعَ إلِيَأهِ سَبِي اسِ حِج الأبـَيأتِ مَنِ اسأ  وَللِـهِ عَلَى ال

"Na kwa ajili ya Allaah ni wajibu kwa watu watekeleze Hajj katika 
Nyumba hiyo kwa mwenye uwezo."16 

 

                                                           
15

 02:183-185 

16
 03:97 

06. Nguzo tano za imani kwa watoto 

Nguzo za imani ni sita. Ni kuamini: 

1- Allaah. 

2- Malaika Wake.  

3- Vitabu Vyake. 

4- Mitume Wake.  

5- Siku ya mwisho. 

6- Mazuri na mabaya ya Qadar. Dalili ya hilo ni Hadiyth Swahiyh 
iliyosimuliwa na ´Umar bin al-Khattwaab (Radhiya Allaahu ´anh): 

“Siku moja tulipokuwa tumekaa na Mtume (Swalla Allaahu ´alayhi wa 
sallam) alitutokea mtu ambaye nguo zake zilikuwa nyeupe pepe na nywele 
zake zilikuwa nyeusi sana. Hakuwa na alama ya kuonesha kuwa ni msafiri 
na wala hapakuwa na hata mmoja katika sisi aliyemtambua. Alienda 
akakaa karibu na Mtume (Swalla Allaahu ´alayhi wa sallam) akaweka 
magoti yake karibu na mago yake na akaweka viganja vyake juu ya mapaja 
yake.” Akasema: “Ee Muhammad, nieleze kuhusu Uislamu!” Mtume wa 
Allaah (Swalla Allaahu ´alayhi wa sallam) akasema: “Uislamu ni 
kushuhudia kuwa hapana mola anayeabudiwa kwa haki isipokuwa Allaah 
na Muhammad ni Mtume wa Allaah, kusimamisha Swalah, kutoa Zakaah, 
kufunga Ramadhaan na kwenda kuhiji ukiweza.” Akasema: “Umesema 
kweli." Tukashangazwa kwa kumuuliza kwake Mtume na kumsadikisha. 
Kisha akasema: “Nieleze kuhusu imani!” Akasema: “Ni kumuamini Allaah, 
Malaika Wake, Vitabu Vyake, Mitume Wake na siku ya Mwisho na 
kuamini Qadar; kheri na shari yake.” Akasema: “Umesema kweli!” 
Akasema: “Nielezee kuhusu Ihsaan!” Akasema: “Ni kumuabudu Allaah 
kama vile unamuona. Ikiwa wewe humuoni, basi Yeye Anakuona.” 
Akasema: “Nieleze kuhusu Qiyaamah.” Akasema: “Muulizwaji si mjuzi 
kama asivyo vilevile muulizaji.” Akasema: “Nieleze kuhusu alama zake!” 
Akasema: “Kijakazi kumzaa bibi yake na utaona wachunga wanaenda 
miguu chini, uchi na mafukara wakishindana kujenga majumba marefu.” 
Amesema: “Kisha akaondoka na tukatulia muda mrefu. Halafu akasema 

(Swallla Allaahu ´alayhi wa sallam): "Ee 'Umar! Je, unamjua ni nani yule 
aliyekuwa akiuliza?” Nikajibu: “Allaah na Mtume Wake ndio wanajua 
zaidi.” Akasema Mtume: “Ilikuwa ni Jibriyl ambaye amekuja 
kuwafundisha Dini yenu."" 

07. Mtume Muhammad kwa watoto 

Swali 6: Ni nani Mtume wako? 

Jibu: Mtume wetu ni Muhammad bin ´Abdillaah bin ´Abdil-Muttwalib bin 
Haashim bin ´Abdil-Manaaf. 

Allaah (Ta´ala) amemteua kutoka kwa Quraysh. Quraysh ndio kabila bora 
kutoka katika kizazi cha Ismaa´iyl. Allaah amemtuma Muhammad (Swalla 
Allaahu ´alayhi wa sallam) kwa watu weupe na weusi. Allaah amemteremshia 
Kitabu na hekima. Muhammad (Swalla Allaahu ´alayhi wa sallam) 
akawalingania watu katika kumuabudu Allaah peke yake na kuacha 
vyenginevyo walivyokuwa wakiviabudu badala ya Allaah katika masanamu, 
miti, manabii, watu wema, malaika na vyenginevyo. 

Muhammad (Swalla Allaahu ´alayhi wa sallam) akawalingania watu katika 
kujiepusha na shirki. Akawapiga vita ili waache shirki na badala yake 
wamuabudu Allaah peke yake. Allaah (Ta´ala) amesema: 

ركُِ بهِِ أَحَدًا  قُلأ إَِاَ أدَأعُو رَّّ وَََ أُشأ

"Sema: “Hakika mimi namuomba Mola wangu Pekee na wala simshirikishi 
na yeyote.”17 

ُُألِصًا لهُ دِيِِ   قُلِ اللـهَ أَعأبُدُ 

"Sema: “Allaah Pekee namwambudu nikimtakasia Dini yangu kwa ajili 
Yake."18 

ركَِ بِهِ  عُو وَإلِيَأهِ  ۗ   قُلأ إَِاَ أمُِرأتُ أَنأ أَعأبُدَ اللـهَ وَََ أُشأ  مَآبِ  إلِيَأهِ أدَأ

"Sema: “Hakika mimi nimeamrishwa nimwabudu Allaah na 
nisimshirikishe na chochote. Kwake nalingania na Kwake ni marejeo 

                                                           
17

 72:20 

18
 39:14 

yangu.”19 

 

ََ الذِينَ مِن قَـبألِ  اَهِلُونَ وَلَقَدأ أوُحِيَ إِلَيأكَ وَإِ أْ ِّ أَعأبُدُ أيَـهَا ا رَ اللـهِ تأَأمُرُو تَ ليََحأ قُلأ أفََـغَيـأ ركَأ اَسِريِنَ بَلِ اللـهَ كَ لئَِنأ أَشأ أْ بَطَن عَمَلُكَ وَلَتَكُونَن مِنَ ا
 فاَعأبُدأ وكَُن مّنَ الشاكِريِنَ 

"Sema: “Je, mnaniamrisha nimuabudu asiyekuwa Allaah enyi majahili?” 
Kwa yakini umefunuliwa Wahy na kwa wale walio kabla yako kwamba: 
Ukifanya shirki bila shaka zitaporomoka ‘amali zako na bila shaka 
[Aakhirah] utakuwa miongoni mwa waliokhasirika. Bali Allaah Pekee 
mwabudu na uwe miongoni mwa wenye kushukuru."20 

 

                                                           
19

 13:36 

20 39:64-66 



Ta´liym-us-Swibyaan at-Tawhiyd                                                                                          

Shaykh-ul-slaam Muhammad bin ´Abdil-Wahhaab 

 

 

14 

www.wanachuoni.com 

 

08. Kufufuliwa kwa watoto 

Miongoni mwa misingi ya imani yenye kumuokoa mtu na kufuru ni kuamini: 

1- Kufufuliwa. 

2- Malipo. 

3- Hesabu. 

4- Pepo. 

5- Moto. Yote haya ni haki. Allaah (Ta´ala) amesema: 

رَىٰ  ُُأرجُِكُمأ تاَرَةً أُخأ هَا  ـأ َاكُمأ وَفِيهَا نعُِيدكُُمأ وَمِ هَا خَلَقأ ـأ  مِ

"Kutoka humo [ardhini] Tumekuumbeni na katika hiyo [ardhi] 
Tutakurudisheni na kutoka humo Tutakutoeni mara nyingine."21 

ا تُـرَ  مُأ أإَِذَا كُ ُْ ِّّمأ  ۗ   اباً أإَِنا لَفِي خَلأقٍ جَدِيدٍ وَإِن تَـعأجَبأ فَـعَجَبٌ قَـوأ لُ ِِ أَعأَاقِهِمأ  ۗ   أوُلـَئِٰكَ الذِينَ كَفَرُوا بِرَ ََ َغأ وَأوُلـَئِٰكَ  ۗ   وَأوُلـَئِٰكَ اأْ
ارِ  حَابُ ال  خَالِدُونَ  هُمأ فِيهَا ۗ   أَصأ

"Na ukistaajabu basi cha ajabu ni maneno yao: “Je, sisi tukiwa mchanga, 
hivi kweli [tutafufuliwa] katika umbo jipya?” Hao ni wale waliomkanusha 
Mola wao. Hao watafungwa minyororo katika shingo zao. Na hao ndio watu 
wa Motoni, wao humo ni wenye kudumu."22 

Katika Aayah kuna dalili yenye kuonesha kuwa yule mwenye kupinga juu ya 
kufufuliwa amekufuru na kwamba atadumishwa Motoni milele. Allaah 
atukinge na kufuru na matendo ya kikafiri.  

 

                                                           

21 20:55 

22 13:05 

09. Da´wah ya Mtume kwa watoto 

Aayah hizi zinafahamisha kuwa Mtume (Swalla Allaahu ´alayhi wa sallam) 
alitumwa ili awaamrishe watu kumuabudu Allaah peke yake na kuwakataza 
kumuabudu mwengine asiyekuwa Allaah. Hii ndio dini yake (Swalla Allaahu 
´alayhi wa sallam) ambayo aliwalingania watu kwayo na akawapiga vita 
kwayo. Allaah (Ta´ala) amesema: 

َةٌ وَيَكُونَ ا َٰ ََ تَكُونَ فِتـأ  لدّينُ كُلهُ للِـهِ وَقاَتلُِوهُمأ حَ

"Na piganeni nao mpaka kusiweko fitnah na Dini yote iwe kwa ajili ya 
Allaah."23 

Fitnah ni shirki. 

Allaah (Ta´ala) alimtuma Muhammad (Swalla Allaahu ´alayhi wa sallam) 
alipokuwa na miaka arubaini. Miaka kumi aliwalingania watu katika 
kumuabudu Allaah peke yake na kuacha kumuabudu mwengine asiyekuwa 
Allaah. Baada ya hapo akasafirishwa kupandishwa mbinguni. Huko juu 
akafaradhishiwa kuswali swalah tano. Pindi Allaah (Ta´ala) alipomfaradhishia 
(Swalla Allaahu ´alayhi wa sallam) hapakuwepo mkati kati yeyote baina yake 
na Allaah. 

Baada ya hapo akaamrishwa kuhajiri. Akahajiri kwenda al-Madiynah. Vilevile 
akaamrishwa kutoka kwenda katika Jihaad. Karibu miaka kumi akatoka 
kwenda kupigana Jihaad kwa ajili ya Allaah mpaka watu wakasilimu kuingia 
katika dini ya Allaah makundi kwa makundi.  

Wakati Mtume (Swalla Allaahu ´alayhi wa sallam) alipofikisha miaka sitini na 
tatu na Allaah (Ta´ala) akaikamilisha dini kupitia kwake na akamfanya 
kufikisha ujumbe wa Allaah, ndipo akafariki. Swalah na salaam ziwe juu yake. 

 

                                                           

23 08:39 

10. Mitume kwa watoto 

Mtume wa kwanza ni Nuuh (´alayhis-Salaam). Mtume wa mwisho ni 
Muhammad (Swalla Allaahu ´alayhi wa sallam). Allaah (Ta´ala) amesema: 

بِيّيَ مِن بَـعأدِِ  ٰ نوُحٍ وَال ََ َا إِ َا إلِيَأكَ كَمَا أوَأحَيـأ  إِنا أوَأحَيـأ

"Hakika Tumekufunulia Wahy kama Tulivyomfunulia Wahy Nuuh na 
Manabii baada yake."24 

 Allaah (Ta´ala) amesema tena: 

َُُمدٌ إَِ رَسُولٌ قَدأ خَلَتأ مِن قَـبألِهِ الرسُلُ   وَمَا 

"Na Muhammad si yeyote isipokuwa ni Mtume tu. Wamekwishapita kabla 
yake Mitume."25 

بِيّيَ  َُُمدٌ أبَاَ أَحَدٍ مّن رّجَالِكُمأ وَلٰـَكِن رسُولَ اللـهِ وَخَاَََ ال ءٍ عَلِيمًاوَ  ۗ   ما كَانَ   كَانَ اللـهُ بِكُلّ شَيأ

"Hakuwa Muhammad baba wa yeyote miongoni mwa wanaume wenu, 
lakini ni Mtume wa Allaah na ni mwisho wa Manabii. Na Allaah daima 
kwa kila kitu ni Mjuzi."26 

Mtume bora ni Nabii wetu Muhammad (Swalla Allaahu ´alayhi wa sallam). 
Watu bora baada ya Manabii ni Abu Bakr (Radhiya Allaahu ´anh), halafu 
´Umar (Radhiya Allaahu ´anh), kisha ´Uthmaan (Radhiya Allaahu ´anh) na 
halafu ´Aliy (Radhiya Allaahu ´anh). Allaah awawie radhi wote. Mtume 
(Swalla Allaahu ´alayhi wa sallam) amesema: 

"Karne bora ni ya kwangu, kisha itayofuatia kisha itayofuatia."27 

                                                           

24 04:163 

25 03:144 

26 33:40 

27 al-Bukhaariy (2652) na Muslim (6635) 

Vilevile ´Iysaa (Swalla Allaahu ´alayhi wa sallam) atateremka kutoka 
mbinguni na atamuua ad-Dajjaal28. 

Himdi zote zinamstahikia Allaah, Mola wa walimwengu. Mwisho. 

 

                                                           

28 Muslim (7560). 

